
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՍԵՊՏԵՄԲԵՐԻ 16-ի N 1237-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ 
ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2010թ. սեպտեմբերի 16-ի <<Մեղրի հիդրոէլեկտրակայանի կառուցման մասին>> N 1237-Ն որոշման 4-րդ կետում «սույն որոշման 1-ին կետում նշված թույլտվության պայմանագրի ստորագրումից» բառերը փոխարինել «իրանական «Թավան Աբ Արաս Քոմփանի» ընկերության կողմից Հայաստանի Հանրապետության օրենսդրությամբ սահմանված կարգով փաստաթղթերը ներկայացնելուց» բառերով:
2. Սույն որոշումն ուժի մեջ է մտնում պաշտանական հարապարակմանը հաջորդող օրվանից :
Հիմնավորում
«Հայաստանի Հանրապետության կառավարության 2010թ. սեպտեմբերի 16-ի N 1237-Ն որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ` Նախագիծ)
	               Իրավական ակտի հիմնավորումը

	1.
	       Անհրաժեշտությունը – Նախագծի մշակումը և քննարկման ներկայացնելն  անհրաժեշտ է, որպեսզի Հայաստանի Հանրապետության կառավարության 2010թ. սեպտեմբերի 16-ի «Մեղրի հիդրոէլեկտրակայանի կառուցման մասին» N 1237-Ն որոշման (այսուհետ` Որոշում) 4-րդ կետում ամրագրված հանձնարարականի կատարման պայմաններն ու ժամկետները համապատասխանեցվեն 2010 թվականի հոկտեմբերի 15-ին ՀՀ կառավարության և իրանական «Թավան Աբ Արազ Քոմփանի» կազմակերպության (այսուհետ` Ընկերություն) միջև կնքված ««Մեղրի» հիդրոէլեկտրակայանի կառուցումը «Կառուցում-Տնօրինում-Շահագործում-Փոխանցում» հիմունքներով իրականացնելու» վերաբերյալ Թույլտվության Պայմանագրի (այսուհետ` Թույլտվության Պայմանագիր) ուժի մեջ մտնելու պայմաններին ու ժամկետներին: 

	
	

	2.
	        Ընթացիկ իրավիճակը և խնդիրները - Որոշման 4-րդ կետում հանձնարարվել է Հայաստանի Հանրապետության էներգետիկայի և բնական պաշարների նախա​րարին և Հայաստանի Հանրապետության Սյունիքի մարզպետին` Որոշման 1-ին կետում նշված Թույլտվության պայմանագրի ստորագրումից հետո մինչև եռամսյա ժամկետում Հայաստանի Հանրապետության կառավարություն ներկայացնել առաջարկու​թյուն «Մեղրի» հիդրոէլեկտրակայանի կառուցման և շահագործման համար անհրաժեշտ հողատարածքներն Ընկերությանը ժամանակավոր օգտագործման նպատակով ու կառուցա​պատման իրավունքով տրամադրելու և, անհրաժեշտության դեպքում, այդ տարածքների հողի օգտագործման նպատակային նշանակությունը փոխելու վերաբերյալ: 
Ըստ Թույլտվության Պայմանագրի` Ընկերությունը ինքնուրույն լուծելու է Մեղրի  ՀԷԿ-ի կառուցման և շահագործման հետ կապված ֆինանսական միջոցների հայթայթման և կազմակերպական բոլոր հարցերը, իսկ ՀՀ կառավարությունն աջակցելու է Ընկերությանը, նրա դիմումի հիման վրա, անհրաժեշտ թուլտվությունների լիցենզիաների և իրավունքների ձեռք բերման,  այդ թվում`  հողօգտագործման իրավունքի տրամադրման և հողերի կատեգորիայի փոփոխության մասերով: Ընկերությունը դեռևս չի դիմել ՀՀ կառավարությանը հողօգտագործման իրավունքի ձեռք բերման համար, ուստի Որոշման 4-րդ կետում ամրագրված հանձնարարականի կատարումը հնարավոր է միայն «Թավան Աբ Արաս Քոմփանի» ընկերության կողմից ՀՀ օրենսդրությամբ պահանջվող քարտեզագրական նյութերը, սխեմաները և  այլ փաստաթղթերը ներկայացնելուց հետո:

	
	

	3.
	        Տվյալ բնագավառում իրականացվող քաղաքականությունը –«Մեղրի» հիդրոէլեկտրակայանի կառուցման ծրագիրը իրականացվում է ՀՀ Ազգային Ժողովի կողմից վավերացված` Հայաստանի Հանրապետության կառավարության և Իրանի Իսլամական Հանրապետության կառավարության միջև 2007 թվականի մարտի 19-ին ստորագրված «Արաքս գետի վրա հիդրոէլեկտրակայաններ կառուցելու և շահագործելու բնագավառում համագործակցության մասին» համաձայնագրի և Հայաստանի Հանրա​պետության կառավարության և Իրանի Իսլամական Հանրապետության կառավարության միջև 2008 թվականի հունիսի 25-ին Երևանում և 2008 թվականի հուլիսի 19-ին Թեհրանում ստորագրված «Արաքս գետի հիդրոէներգետիկ նախագծի ուսումնասիրության և իրա​կանացման  շրջանակներում Հայաստանի Հանրապետության և Իրանի Իսլամական Հանրապետության սահմանային երթևեկության դյուրացման կանոնակարգի համաձայն:  

	
	

	4.
	Կարգավորման նպատակը և բնույթը – Նախագծի կարգավորման նպատակն ու բնույթը Որոշման 4-րդ կետում ամրագրված հանձնարարականի համապատասխանեցումն է Թույլտվության Պայմանագրի ուժի մեջ մտնելու պայմաններին ու ժամկետին: 

	
	

	5.
	Նախագծի մշակման գործընթացում ներգրավված ինստիտուտները և անձիք – ՀՀ էներգետիկայի և բնական պաշարների նախարարություն

	
	

	6.
	Ակնկալվող արդյունքը – Նախագծի ընդունման դեպքում կամրագրվի Որոշման 4-րդ կետի կատարման իրատեսական ժամկետ:

	
	

	7.
	Այլ տեղեկություններ (եթե այդպիսիք առկա են)

	
	


ՏԵՂԵԿԱՆՔ

«Հայաստանի Հանրապետության կառավարության 2010թ. սեպտեմբերի 16-ի N 1237-Ն որոշման մեջ փոփոխություն կատարելու մասին» ՀՀ կառավարության որոշման ընդունմամբ պետբյուջեի եկամտային և ծախսային մասերում փոփոխություններ կատարելու վերաբերյալ


«Հայաստանի Հանրապետության կառավարության 2010թ. սեպտեմբերի 16-ի N 1237-Ն որոշման մեջ փոփոխություն կատարելու մասին» ՀՀ կառավարության որոշման ընդունումը պետբյուջեի եկամտային և ծախսային մասերում փոփոխություններ չի առաջացնում: 
ՏԵՂԵԿԱՆՔ

«Հայաստանի Հանրապետության կառավարության 2010թ. սեպտեմբերի 16-ի N 1237-Ն որոշման մեջ փոփոխություն կատարելու մասին» ՀՀ կառավարության որոշման  ընդունմամբ այլ իրավական ակտերում փոփոխություններ կատարելու վերաբերյալ

«Հայաստանի Հանրապետության կառավարության 2010թ. սեպտեմբերի 16-ի N 1237-Ն որոշման մեջ փոփոխություն կատարելու մասին» ՀՀ կառավարության որոշման ընդունումն այլ իրավական ակտերում փոփոխություններ կատարելու անհրաժեշտություն չի առաջացնում: 

ԱՄՓՈՓԱԹԵՐԹ

Նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ 
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխություն​ները

	1
	2
	3
	4

	ՀՀ արդարադա​տության նախարարություն
14.01.2011թ 01/104-11

	1. «Հայաստանի Հանրապետության կա​ռա​վարության 2010թ. Սեպտեմ​բերի 16-ի թիվ 1237-Ն որոշման մեջ փոփո​խու​թյուն կատարելու մասին» Հայաստանի Հանրապետության կա​ռա​վարության որոշ​ման նախա​գծի /այսուհետ` Նախա​գիծ/ վերնա​գիրն անհրաժեշտ է գրել մեծատա​ռերով` համապատասխա​նեց​նելով «Իրավա​կան ակտերի մասին» Հայաստանի Հանրապե​տության օրեն​քի 40-րդ հոդվածի 3-րդ մասի պահանջներին:

2. Անհրաժեշտ է բացել Նախագծում նշված «ՀՀ» հապավումը` համապա​տասխանեցնելով «Իրավական ակ​տե​րի մասին» Հայաստանի Հանրապե​տու​թյան օրենքի 45-րդ հոդվածի 11-րդ մասի պահանջներին:

	Ընդունվել է
	Կատարվել են համապատաս​խան փոփոխու​թյունները 

















